
SAT CASA CARBALLO. POL (LUGO)

En Vaca.tv

José Villamide, co seu fillo José; lago Villamide, cos seus dous fillos lago e Yasmin, e os seus pais, Mari Carmen e José

Grandes gandeiros, mellores agricultores

A familia de SAT Casa Carballo recibiunos na stia ganderia para
amosarnos as claves do seu éxito: o gusto pola profesion xeracion tras
xeracion, a aposta polo crecemento continuo en niimero de animais e
profesionalidade, o coidado da alimentacién con cultivos propios e a
confianza nos mesmos equipos externos desde hai méis de trinta anos.

Localizacién: Pol (Lugo)

Propietarios: José Villamide Dfaz,

Mari Carmen Lopez Veiga, José Villamide Lopez
e lago Villamide Lopez

N.° total de animais: 540

Vacas en muxidura: 302

Media de producién: 39,5 I/vaca/dia

Porcentaxe de graxa: 4 %

Porcentaxe de proteina: 3,30 %

RCS: 160.000 cél./ml

Cualificacion morfoléxica: 81,27 puntos
1€0: 2.506

Superficie agricola: 155 ha

Venda do leite: Rio de Galicia

s irmans José e lago Villami-
Ode naceron rodeados de va-
cas, nunha explotacion que,
xa por aquel entén, tifia un tamafio
superior & media e era das que mais
animais muxia na zona. Con 42 e 33
anos, respectivamente, lideran ago-
ra, xunto aos seus pais, José Villami-
de e Mari Carmen Loépez, a ganderia
SAT Casa Carballo, localizada moi
preto da capital da provincia de Lugo
e nunha das comarcas madis produ-
toras de Galicia, concretamente en
Torneiros, no concello de Pol.
Ambos os dous tiveron claro desde
sempre que querian quedar coa ex-
plotacion. José lembra como “desde

pequenos lles axudabamos aos no-
sos pais co traballo. Eu incorporei-
me definitivamente no ano 1999 e
meu irmdan, en 2007. Daquela tifia-
mos moita ilusion pola mellora xené-
tica, habia moitos cursos de xuices
gandeiros, asistiamos a eles e asi
foi como vimos a diferenza que ha-
bia entre o noso gando e o doutras
ganderias. A maquinaria tamén nos
gustaba xa moito”.

Actualmente coidan dun rabafio que
ascende aos 540 animais e moxen tres
veces ao dia 302 produtoras. “Can-
do eu era pequeno —conta lago— xa
se muxian unhas 50 vacas ou asi, a
granxa xa viia dos meus avés. Foise
aumentando pouquifio a pouco e che-
gamos as 300 en muxidura”.

Entre todas elas suman unha pro-
duciéon media que se aproxima aos
12.000 litros de leite diarios, uns
39,5 litros ao dia por vaca, cunha
porcentaxe do 4 % de graxa e do
3,30 % de proteina.

A gran maioria do millo cultivado ao redor

das instalaciéns pertence a Casa Carballo

DISTRIBUIDORES PARA ESPANA Y PORTUGAL

-

Alta Calidad Alemana Asegurada!

» IAGO VILLAMIDE: ol
"CANDO EU ERA PEQUENO

XA SE MUXIAN UNHAS 50

VACAS. FOISE AUMENTANDO POUQUINO
A POUCO E CHEGAMOS AS 300

EN MUXIDURA"

Levaban moitos anos vendéndolle o leite a Lac-
talis, cambiaron despois para Reny Picot, cos que
estiveron pouco tempo, e hai uns tres anos que llo
entregan a Rio de Galicia. O prezo de venda esta
nos 0,33 euros/litro, mdis IVE e calidades.

S6 os catro non poderian con todo o traballo que
supén unha explotacion desta dimension e dan em-
prego a catro persoas madis, que se dedican sobre
todo aos muxidos, 4 limpeza das instalaciéns e &
alimentacion das xatas mais pequenas.

A totalidade dos animais de SAT Casa Carba-
llo distribtiese en tres zonas: as instalacions mais
antigas, onde mantefien a recria ata achegarse o
momento do parto; as naves mais novas, onde es-
tdn as vacas en producién, e unha area intermedia,
onde tefien a amamantadora e os boxes individuais
para os animais acabados de nacer.

AMAMANTADORA PARA A RECRIA

0 manexo da recria sufriu hai un ano un cambio
importante coa chegada da amamantadora. Ago-
ra, 0os animais en canto nacen son alimentados co
costro da sta nai e, tras unhas horas, pasan a di-
ferentes boxes individuais con camas de palla, que
limpan cada dia polas mafds.

“Despois do costro —explica lago— damoslles tres
dias leite das nais e a partir de ai alimentdmolas
con leite en po durante un mes, ademais tefien ac-
ceso a penso e a auga desde o primeiro dia”.

Transcorrido este mes de coidados individuais,
traslddanas para a nave onde instalaron a ama-
mantadora e que teflen organizada con tres lotes
por idades. A nodriza escollida abastece de leite
os animais destes tres lotes en catro boxes e pro-
porciénalles o alimento en funcién do seu ritmo de
crecemento, todo monitorizado a través de colares. T —

Segundo relata Iago, “temos programada a desteta Comercial info@fondrigomaguinaria.com
para os 85 dias e a maquina vailles facendo o pro- Recambios-Asistencia: servicio@fondri inaria.com

ceso de maneira progresiva a partir dos 70”. » www.fondrigomaquinaria.com

A amamantadora da servizo a catro boxes

Ademais do leite que consomen na
amamantadora, aliméntanse nesta
fase de penso e herba seca e tenen
tamén libre acceso a auga.

Desde que son destetadas, pasan
para os diferentes lotes colectivos que
teflen na granxa antiga. Son varios
grupos de idade nos que tefien camas
de palla e nos que cambian a alimen-
tacion pola racion das vacas de leite,
con herba seca e penso. Estan asi ata
0s 7 ou 8 meses, que “toman a racion
de producién mesturada coa das se-
cas ata que prefian”, indica José. Aos
12-13 meses son trasladadas a unha
nave na que se inseminan e desde
que se confirman de prefiez alimén-
tanse como as secas.

FIEIS A UN EQUIPO ASESOR

Tanto para as diferentes necesida-
des da recria como para as vacas de
producién en Casa Carballo apos-
tan por un grupo de veterinarios e
asesores liderados por Fermin Rico,
cos que levan traballando mais de
trinta anos. “Contamos co equipo do
Centro Veterinario Meira —comenta
Iago— para asesorarnos nas diferen-
tes dreas da ganderia: reproducion,
manexo, clinica, alimentacion, cali-
dade do leite...”.

0 propio Fermin Rico, co que pui-
demos falar o dia da nosa visita 4
granxa, recorda que “a relacion xur-
diu a mediados dos anos 90. Xa non
me acordo do porqué do seu contac-
to comigo, pero para min si que fora
unha explotacién moi interesante,
polo tamafio que tifia xa daquela. Co-
mezamos facendo clinica, pronto se-
guimos co control reprodutivo e logo
fomos incorporando servizos como
calidade de leite, certificacion... So-
mos un equipo multidisciplinar e in-
tentamos manter unha interrelaciéon
entre todos”.

Ademais do leite, tefien acceso a herba seca, penso e auga

Lifia de boxes individuais onde instalan os animais o primeiro mes de vida

»1.V.: “TEMOS PROGRAMADA A DESTETA PARA OS 85 DIAS
E A MAQUINA VAILLES FACENDO O PROCESO DE MANEIRA

PROGRESIVA A PARTIR DOS 70"

CENTRADOS NOS CELOSE

NO PERIODO DE TRANSICION
Precisamente para a 4rea de repro-
ducién confian plenamente no tra-
ballo deste centro e reciben a visita
do veterinario semanalmente. Rico
detalla os puntos de cada revision:
“En primeiro lugar, expléranse os
animais para asegurarnos de que a
involucion uterina sexa a correcta e
para preparar o animal para inse-
minacion, unha vez superado o pe-
riodo de espera voluntario. Despois,
facemos diagnosticos de xestacion
pasados 30 dias tras a inseminacion.
As positivas reconfirmanse aos 60 e
aos 160 dias e as negativas resin-
cronizanse para inseminar. Todos
eses datos rexistrdmolos nun pro-
grama especializado, no cal vamos
obtendo uns indices e imos vendo a
evolucion e a progresion dos resul-
tados. En funcién diso, imos toman-
do decisions”.

O criterio que marca a primeira in-
seminacion é o tamafio das xovencas
e adoita aproximarse aos 12-13 me-
ses, a media de inseminacions por
prefiez estd en 1,9, para xovencas, e

en 2,8, para vacas, o intervalo medio
entre partos é de 418 dias e o nime-
ro medio de partos do rabafio anda
polos 2,2.

Para a mellora na deteccion de
celos apostaron hai seis meses por
cambiarlles os podémetros aos ani-
mais e pofierlles colares. “Traballa-
mos ao 100 % con eles —apunta lago—
e notamos moita melloria. Detectan
os celos de moitas vacas que nds non
veriamos, comprobamos e efectiva-
mente estdn en celo”.

Rico recofiece que os dous piares
bédsicos que marcan unha boa xes-
tién da reproducién son a deteccién
de celos e a fertilidade. Estd de acor-
do con Iago en que os colares “axu-
dan moito neste primeiro labor. Na
parte da fertilidade estamos orienta-
dos en mellorar o periodo de transi-
cién da vaca, pois estd demostrado
que esta etapa comprendida entre
as tres primeiras semanas antes do
parto e as tres semanas posteriores
ten moita incidencia sobre a fertili-
dade e os éxitos reprodutivos. Todo o
noso esforzo se estd centrando nes-
tes dous aspectos”. »

» FERMIN RICO: “OS COLARES
AXUDAN MOITO NA
DETECCION DE CELOSE,

EN FERTILIDADE, ESTAMOS
ORIENTADOS EN MELLORAR
O PERIODO DE TRANSICION
DA VACA"

APOSTA POLA XENOMICA

Na SAT Casa Carballo sempre se tra-
ballou con raza Holstein e consideran
a mellora xenética como fundamental
para unha boa xestién e uns bos ren-
dementos da explotacion. Tanto José
como lago son amantes das boas va-
cas e tratan de seleccionar “touros do
mais destacado”, di José.

Ubre, patas, producién e lonxevi-
dade son os catro pardmetros que
marcan a seleccion dos seus semen-
tais. Adoitan utilizar seme sexado
para as xovencas e aquelas vacas
mellores do rabafo e estdn decan-
tandose moito por touros xenémicos.
Tago cre que “é a xenética mais nova
e a que mellora mais”.

Como estan en proceso de crece-
mento en canto a numero de ani-
mais, tamén compran frisonas de
cando en vez a diferentes granxas de
referencia en xenética, tanto espano-
las como francesas.

Na tultima cualificacion morfoléoxi-
ca obtiveron unha media de 81,27
puntos e a media ICO da explotacién
é de 2.506.

MANEXO DA PRODUCION
As 302 produtoras de Casa Carballo
estan repartidas en duas naves entre
as que diferencian as vacas en pro-
ducion, as frisonas proximas ao par-
to, as acabadas de parir e as secas.
Ambas as duas instalaciéons con-
tan con corredores de alimentacion
centrais e cubiculos a cada lado, be-
bedoiros repartidos por todo o es-
pazo, que limpan tres veces ao dia
no momento dos muxidos, varios

Granxa antiga con diferentes grupos de xovencas

Vacas de producién monitorizadas con
colares para a deteccion de celos

cepillos rascadores e arrobadeiras
con cable para a limpeza de todos
os residuos.

0 estrés por calor non é un proble-
ma importante na zona, porque “a
pesar do aumento das temperaturas
no veran, aqui temos sempre bastan-
te aire e ventila todo moi facilmente
ao entrar de lado a lado das naves”,
asegura lago.

As camas son de compost pasteu-
rizado, enchen de produto unha vez
ao dia e limpanse e acondiciénanse
sempre (ue as vacas pasan ao muxi-
do, é dicir, tres veces ao dia. Utilizan
unha encamadora para botar o pro-
duto e logo arrdnxanse a man.

ECONOMIA CIRCULAR: RESIDUOS
CONVERTIDOS EN VALOR
Seguir medrando ata os 400 ani-
mais en muxidura é un dos obxecti-
vos a corto prazo de José e de lago e
este foi o motivo principal polo que
se viron obrigados a instalar un sis-
tema de separacion de xurros, para
poder aproveitar a fraccion sélida e
cumprir coa normativa medioam-
biental que lles esixirian para am-
pliar a ganderia.

“Estabamos limitados ao non ter
suficiente superficie para xestionar

Duas naves de vacas en producién onde
estan colocadas as placas solares

os residuos de mais de 300 animais”,
puntualiza José. “Nunha viaxe a Di-
namarca —engade— cofecin este sis-
tema en varias granxas; ali xa habia
anos que funcionaban con eles, pero
por aqui en Espafia non habia nada
deste estilo. Contactei con outro gan-
deiro cofiecido que estaba pensando
no mesmo proxecto e comezamos
a valorar”.

Finalmente instaldrono hai dous
anos e, a pesar de ter algin proble-
ma ao principio, porque a primeira
maquina non era suficiente para a
cantidade de residuos que tifa que
procesar; agora, con esta segunda,
con capacidade para ata 1.000 vacas,
xa estan satisfeitos co investimento.

“As arrobadeiras instaladas nas
naves de producién recollen o xu-
rro para as fosas e nunha delas foi
onde se instalou unha bomba que
manda estes residuos ao separador.
Na primeira fase, separa a fraccion
solida da liquida. O liquido dirixese
cara a unha fosa especifica, utiliza-
molo para os cultivos, e o s6lido en-
tra nun troner no que se hixieniza
a 70 graos durante 26 horas. Pasa-
do este tempo, cae nunha nave, de
onde se recolle e se bota nas camas”,
describe lago. »

Produto acabado de sair do separador

» I.V.: “A PARTE LIQUIDA DO
XURRO UTILIZAMOLA PARA
OS CULTIVOS E A SOLIDA
HIXIENIZASE A 70 GRAOS
DURANTE 26 HORAS E
BOTASE NAS CAMAS”

Desta maneira en SAT Casa Carba-
llo cumpren cun dos principios clave
da economia circular: reciclar mate-
riais e produtos existentes todas as
veces que sexa posible para crear un
valor engadido e estender o seu ci-
clo de vida. Neste caso, os residuos
da granxa son renovados unha e ou-
tra vez, creando un valor engadido,
como é o produto que utilizan para
as camas dos animais.

Non s6 aproveitan os xurros da
granxa para obter novos rendemen-
tos, lago e José xa apostaron hai 11
anos pola enerxia solar. Instalaron
un grupo de placas para a venda nun
primeiro momento e hai uns tres ou
catro anos decantdronse por outra
serie delas para autoconsumo: “Can-
do estd moi bo dia, nétase o que pro-
ducen, pois gastamos menos electri-
cidade. Necesitamos mdis enerxia da
que producen, pero é un aforro que
se agradece”, recofnece lago.

TRES MUXIDOS POLO
BENESTAR ANIMAL
Son fieis defensores dos tres mu-
xidos por dous motivos: “As vacas
estdn moito mellor e aumentamos
a producion”, destaca lago.

Moxen nunha sala de 28 puntos
de muxido traseiro que instalaron

Separador de xurro con capacidade para ata 1.000 vacas

Enchen as camas de compost todos os dias e limpanas tres veces ao dia

no ano 2000 e hai 10 anos toma-
ron a decisién de pasarse aos tres
muxidos xa que en pleno veran,
coa calor, os animais, sobre todo
as xovencas, chegaban ao muxido
con moito leite acumulado no ubre
e “non habia quen as muxira -su-
blifia Iago-. Tiraban seguido as méa-
quinas, non se lles via nada a gusto
e levdbanos moito tempo facer esta
parte do traballo”.

Con dous muxidos estaban a pro-
ducir unha media de 37,5 litros por
vaca e dia e o cambio foi inmediato.
“En canto comezamos cos tres mu-
xidos, subiron a producién, pasa-
ron a alcanzar os 43 litros diarios,
e acabouse o de patear na sala. Via-
mos as vacas moito mdis tranquilas,
totalmente diferente”, destaca José.
“O cambio foi radical —engade Iago-,
tomaramos unha boa decisiéon”.

Desde ese momento, como € 16xico
tras unha boa experiencia, confian
neste sistema de traballo e moxen
tres veces ao dia: 4s 6:30 horas da
mand, 4s 14:30 horas do mediodia e
as 21:30 horas da noite. Tres quen-
das que adoitan durar sobre duas
horas e media, das que se encargan
os empregados, salvo vacaciéons ou
excepcions que cobren eles mesmos
os traballadores.

A calidade do leite é outra das
areas que confian ao equipo veteri-
nario de Meira. A dia de hoxe tefien
un reconto de células somadticas de
160.000 cél./ml e a bacterioloxia por
debaixo de 10.000 ufc/ml.

Rico defende que a calidade do lei-
te se apoia en tres piares fundamen-
tais: “A maquina de muxido, que ten
que estar a punto, a rutina de muxi-
do e as camas. Tamén a saude xeral
dos animais, por suposto”.

Neste senso, adoptaron varios
cambios nos ultimos tempos que lles
implicou focalizar a atencién nes-
te asunto. Primeiro, o paso aos tres
muxidos, e despois, a aposta polas
camas compostadas.

O veterinario sublifia que “neste
caso, este tipo de camas estd funcio-
nando ben, con bos resultados, pero
é un sistema que necesita unhas con-
dicions de atencién mdis especiais ca
se fose unha cama inerte; hai que es-
tar moi pendente da calidade micro-
bioléxica do produto”.

Dentro duns meses, cando tefian
un control estrito do separador de
xurros e das camas, pois o proceso
atrasouse un pouco mdis do espe-
rado polos inicios coa célula hixie-
nizante, tefien pensado implantar o
secado selectivo. »

Os traballadores encarganse dos muxidos tres veces ao dia nesta sala de

28 puntos, da limpeza das naves e da alimentacion das xatas

0 SEU MILLO E A SUA HERBA

Traballan sobre 155 hectareas de te-
rreo, das que 90 ha son propias e o
resto ténenas en alugueiro. Rotan en
100 delas o millo coa herba e no res-
to recollen raigrds todo o ano, che-
gan a facer 4 ou 5 cortes.

En canto 4 produciéon de millo,
adoitan sementalo sobre o 10 ou o
15 de maio para recollelo a media-
dos ou finais de setembro. “Botamos
todos os anos un ciclo 250-260, de
115 dias de maduracion mdis ou
menos. Aqui estamos nunha zona
bastante seca e tratamos de recolle-
lo o antes posible, para que non nos
seque”, describe José. “Antigamente
—engade— dispofiiamos de asperso-
res e dun canén de rega, pois tifia-
mos a concesiéon dun rio pequeno,
pero entre a prohibicién de utilizar
o can6n e que este traballo se facia
moi laborioso, deixamos de facelo”.

Con todo, a producién media nes-
tes dous ultimos anos, que “non fo-
ron malos —cualifica o gandeiro-",
aproximase aos 48.000 quilos por
hectarea. Ademais de abastecer a
demanda dos seus animais, con es-
tes resultados preven cada ano a
venda duns 600.000 quilos, pois
“vénennos sobrando sobre un millon
de quilos, vendemos parte e o resto
almacendmolo coa prevision de au-
mentar o numero de cabezas nestes
vindeiros anos”.

“As terras estdn ocupadas sem-
pre”, manifesta José. En canto se
recolle o millo, rotan ese terreo con
raigrds e no resto das fincas nas que

non sementan millo tefien herba
todo o ano.

Para o ensilado desta producion
contan cun total de sete silos de trin-
cheira, tres que xa tiflan da explota-
cién antiga e catro que fixeron mais
recentemente.

No cultivo de herba diferencian
dous tipos de campos: “Hai zonas
onde non entramos ben co xurro de
inverno para fertilizar e cultivamos
unha mestura con trevos, que tefien
bos rendementos, e nas areas onde
si podemos acceder co xurro trata-
mos de botar raigrds solo, raigrds
italiano ou westerwold”.

Adoitan recoller por corta uns
19.000 quilos por hectarea. “Face-
mos cortas pequenas porque —di-
obtemos mellores calidades, anda-
mos nun 15 % de proteina e niveis
baixos de fibras neutro deterxentes”.

Precisamente a calidade das forra-
xes é outro dos obxectivos que lles
marcan os asesores do centro de
Meira, pois “disto depende o nivel e
o custo da producién. Os concentra-
dos —ratifica Fermin Rico- utilizdmo-
los para complementar as carencias
das forraxes e para cubrir as nece-
sidades enerxéticas e proteicas das
vacas, pero unha mala forraxe non
se corrixe con concentrados. Canto
mellor sexa a calidade dos cultivos,
mais eficiente vai ser a ganderia”.

ALIMENTACION KM 0

Todas as fincas de cultivo estan lo-
calizadas ao redor da granxa ou moi
preto dela; de feito, as que poden ter

» JOSE VILLAMIDE: “EN
CANTO COMEZAMOS COS
TRES MUXIDOS, SUBIRON A
PRODUCION E ACABOUSE
O DE PATEAR NA SALA.
TOTALMENTE DIFERENTE”

madis lonxe das sdas instalaciéns es-
tan a cinco quilometros. Deste xeito,
conseguen as bases principais da ali-
mentacion dos animais nun radio mi-
nimo e co seu propio traballo, o que
lles abarata moito os custos. Segundo
considera José: “Se tes man de obra,
é bastante importante, sobre todo
en anos nos que o leite ten un prezo
baixo e se anda moi xusto. As maqui-
nas estan pagadas e non tes custos de
traballos externos que haberia que
asumir doutra maneira”.

Para o rabano de producién ela-
boran eles mesmos tres racions di-
ferenciadas. Por unha banda, prepa-
ran unha raciéon unifeed daas veces
ao dia, & mand e 4 noite, para as va-
cas en muxidura, composta por 26 kg
de silo de millo, 13 kg de silo de
herba, 6,5 kg de millo triturado cos
minerais e 4,5 kg de soia. Por outra
banda, as secas e xovencas adultas
desde que prefian comen outra ra-
cion con 10 kg de silo de herba, 4 kg
de herba seca e 2,5 kg de penso para
secas. Por tltimo, ds vacas proximas
ao parto danlles outro preparado
con silo de millo, 8 kg; palla, 5 kg;
penso de secas, 2 kg, e soia, 1 kg.

Todos os traballos de campo son
asumidos por eles, tan s6 lle con-
tratan a unha empresa externa o
picado do millo. Para a compra de
cereais, como a soia ou a colza, bo-
tan man directamente dunha cen-
tral de compras, da que lles chega
directo do porto, e o millo moido
cos minerais compranllo a unha fa-
brica de pensos. »

» F.R.: "CANTO MELLOR SEXA A
CALIDADE DOS CULTIVOS, MAIS
EFICIENTE VAI SER A GANDERIA”

40 ANOS DE CONFIANZA

EN DURAN MAQUINARIA

As relacions duradeiras en SAT Casa
Carballo son comtns. Se ben levan
mdis de trinta anos confiando no
Centro Veterinario Meira para o bo
manexo e a saude dos animais, &
hora de decantarse pola maquinaria
agricola son clientes fieis e xa ami-
gos da empresa lucense Durdn Ma-
quinaria Agricola.

“A relaciéon comezou con meu pai
-narra José— cando Antonio Durdn,
o fundador, ainda non se dedicaba
4 maquinaria, traianos cereais nun
camion de reparticiéon. Pouco a pou-
co forase metendo no mundo da ma-
quinaria e trouxéranos unha das pri-
meiras segadoras rotativas frontais.
Seguidamente comezara a traballar
con Pottinger e, como habia moi boa
relacion e confianza con el, nés dicia-
moslle o que necesitabamos e el xa
nos conseguia a maquina en cuestion.
Despois, 0 mais importante era o ser-
vizo que daba. Se unha maquina tina
un problema, trataban de solucionar-
cho canto antes, incluso os da fédbrica
eran moi receptivos a escoitar o que
che pasaba. Asi seguimos traballan-
do con el e compramoslle case todo.
Agora, Antonio xa estd xubilado, pero
continuamos no mesmo camifio cos
seus fillos Manuel e Antonio”.

Asi, contan a dia de hoxe cun par-
que de maquinaria moi extenso: cin-
co tractores, sementadora de millo,
con grade rotativa e rapida, semen-
tadora de herba tamén con grade ro-
tativa e rdpida, segadora combinada
de 12 metros, segadora frontal de
3 metros, sulfatadora con GPS, dous
arados de catro regos, xuntadores
e envolvedores de herba, tres ma-
nipuladoras telescépicas, unha pa e
unha mixta, dous carros mesturado-
res, unha fertilizadora de 3.000 kg,
un rodete compactador de 9 me-
tros, un remolque basculante, unha
plataforma de 8 metros para rolos,
un riper, ddas encamadoras e dous

Traballan un total de 155 hectareas con millo e herba

Dous remolques cargadores. A dereita, o tltimo

adquirido, dos primeiros vendidos do mundo

Para ensilar a herba decantanse por cortas
pequenas porque obteiien mellores calidades

Instalaciéns novas onde almacenan o compost, parte
da maquinaria e diversos materiais

A producion media de millo nestes dous tiltimos anos

aproximase aos 48.000 quilos por hectirea

» J. V.: "BOTAMOS TODOS OS ANOS UN CICLO 250-260, DE
115 DIAS DE MADURACION MAIS OU MENOS. TRATAMOS DE
RECOLLELO O ANTES POSIBLE PARA QUE NON NOS SEQUE”

remolques, un deles, de tres eixes
e 49 m?, que acaba de ser lanzado
ao mercado, dos primeiros vendidos
no mundo.

Ademais, dispofien de ddas cister-
nas para o xurro, unha de 16.000
litros e outra de 23.000, para a que
tefien un aplicador de 18 metros, e
de dous batedores, de 10 e 6 metros.

Para gardar a cuberto toda esta
maquinaria teflen unha nave nova
especifica para todo, mais parte da
instalacion do separador de xurros.

0 FUTURO, EN MANS

DAS NOVAS XERACIONS

José ten dous fillos, José e Jhilenia,
e lago, dous mdis, Yasmin e lago.
Ao falar de futuro con todos eles, os
rapaces non negan ningunha posibi-
lidade, pero os seus pais saben que

algiin deles xa ten ganas de seguir
€0 negocio.

Tanto é asi que xa tefien en men-
te unha nova adquisicion para o
conxunto de maquinas: “Tan sé nos
falta unha picadora para o millo,
pois de momento non temos man
de obra suficiente. Segundo os pe-
quenos vaian medrando, a idea é
comprar unha tanto para millo como
para herba”, adianta José.

A espera de que finalmente os rapa-
ces queden coa ganderia familiar, os
seus plans de futuro pasan por ir au-
mentando amodifio o nimero de ca-
bezas ata achegarse as 400, construir
uns silos novos para as stias propias
forraxes e levantar unha nave mais na
que instalar as secas e as xovencas,
para deixar as naves principais unica-
mente para a produciéon. |





